PROBAS DE AVALIACION DO BACHARELATO PARA O
ACCESO A UNIVERSIDADE
ORIENTACIONS PARA A MATERIA “LATIN 11" (cod. 30)
Curso 2020-2021

De forma extraordinaria no curso 2020-2021 manteranse 0os mesmos contidos, a
mesma estrutura de proba e 0os mesmos criterios de valoracion utilizados no curso 2019-
2020. Asi pois, tal como se pode comprobar no modelo adxunto, o exame constara de
catro preguntas de cinco puntos cada unha e o/a alumno/-a deberd responder soamente
duas desas preguntas.

PREGUNTAS 1-3

Versaran sobre os seguintes contidos:
1. TEXTOS (ata 4 puntos)

Traducion dun fragmento dun texto latino da obra de Eutropio ou da obra de
Fedro. Proporanse dous textos dun calquera dos dous autores e un texto do outro.
Publicarase na paxina web da CIUG unha seleccion de textos concretos que poderan ser
obxecto de proba este curso.

Habera que traducir ao galego ou ao castelan o fragmento proposto, demostrando
que se comprende correctamente o texto orixinal, que se recofiecen con exactitude o seu
Iéxico e as suas estruturas gramaticais e que se é capaz de trasladar todo o seu contido de
forma precisa e equivalente na lingua de destino. Soamente se pide a traducion
correspondente. Poderase utilizar un dicionario de latin, incluindo o apéndice gramatical
que poida levar anexo ese dicionario como parte orixinal e inseparable do conxunto; non
estard, pois, permitido ningun caderno solto nin ningin engadido ao dicionario que non
sexa orixinal.

2. MORFOLOXIA E SINTAXE (ata 1 punto)

Poderase escoller entre analise morfoloxica ou andlise sintactica dun fragmento
sinalado no texto proposto para traducion.

Na analise morfoldxica habera que identificar correctamente que clase de palabra
é cada unha das unidades do fragmento e indicar as categorias gramaticais de cada unha
delas.

Na analise sintactica habera que explicar as estruturas sintacticas que haxa no
fragmento e as funciéns de cada un dos elementos que integran esas estruturas.

Para as duas posibilidades admitese calquera método de analise que sexa correcto.



PREGUNTA 4
Teré os seguintes contidos:
1. LITERATURA LATINA (ata 2,5 puntos)
Proporanse duas cuestiéns e habera que responder s6 a unha delas.

Neste curso seran obxecto de avaliacidon exclusivamente os seguintes xéneros e
autores:

a) Teatro. Plauto
b) Oratoria e retérica. Cicerdn
c) Historiografia. Livio
d) Epica. Virxilio
e) Lirica. Horacio
2. LATIN ORIXE DAS LINGUAS ROMANCES E LEXICO (ata 2,5 puntos)

Habera que responder soamente a unha das tres cuestions propostas, cada unha
delas relativa a cada un dos contidos que de seguido se indican. Para os dous ultimos
casos continuarase utilizando a listaxe de materiais publicada na paxina web da CIUG.

1. Explicacién de procedementos de derivacion e composicién produtivos en latin
e dos seus resultados na lingua galega ou na lingua castela.

2. Explicacion do significado de locucions ou expresions latinas e exemplificacion
en contextos adecuados.

3. Comentario etimol6xico de toponimos.

